Հ Ի Մ Ն Ա Վ Ո Ր ՈՒ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԱՊՐԻԼԻ 6-Ի N548-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ
ՀՀ կառավարության 2016 թվականի ապրիլի 6-ի «Գույք նվիրաբերելու մասին» N548-Ա որոշման համաձայն ՀՀ կառավարության առընթեր պետական գույքի կառավարման վարչության (իրավահաջորդ՝ Պետական գույքի կառավարման կոմիտե) (այսուհետ՝ Կոմիտե) և «Հաննի-Արմին» ՍՊԸ-ի  (այսուհետ՝ Ընկերություն) միջև ՀՀ Արագածոտնի մարզ, Աշտարակ քաղաքային համայնք, Ակադեմիկոս Տեր-Միքայելյան փողոց թիվ 1/1 հասցեում գտնվող՝ 5 հեկտար մակերեսով հողամասի վերաբերյալ 21.12.2016թ. կնքվել է նվիրաբերության թիվ          12-016 պայմանագիրը՝ Ընկերության կողմից ներկայացված Բիզնես նախագծին համապատասխան գործունեություն ծավալելու պայմանով:
Կոմիտեն մի շարք գրություններով Ընկերությանը տեղեկացրել է, որ անհրաժեշտ է ներկայացնել Պայմանագրով ստանձնած պարտավորության կատարման վերաբերյալ փաստաթղթեր, սակայն մինչ օրս Ընկերության կողմից համապատասխան քայլեր չեն ձեռնարկվել։ 
[bookmark: _GoBack]Ըստ Կոմիտեում առկա տեղեկատվության Ընկերության կողմից Բիզնես նախագծի մեկնարկ չի տրվել։ 
Վերը նշվածով պայմանավորված անհրաժեշտություն է առաջացել  ՀՀ կառավարության որոշման նախագծով ՀՀ կառավարության 06.04.2016թ. N548-Ա որոշումն ուժը կորցրած ճանաչել։
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ». Որոշման նախագիծը չի բխում համապատասխան ռազմավարական փաստաթղթերից։
«Հայաստանի Հանրապետության կառավարության 2016 թվականի ապրիլի 6-ի N548-Ա որոշումն ուժը կորցրած մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

